
O Uredu

Ured za reviziju institucija Bosne i Hercegovine (Ured) je vrhovna institucija za 
reviziju osnovana Zakonom o reviziji institucija Bosne i Hercegovine (Službeni 
glasnik BiH 12/06). Ured je vanjski, nezavisni revizor koji revidira poslovanje 
institucija Bosne i Hercegovine. Kao nezavisna institucija Bosne i Hercegovine 
počeo je sa radom 2000. godine. Sjedište Ureda je u Sarajevu.
 

Glavni cilj Ureda je da, 
provođenjem revizije, osigura 
nezavisna mišljenja o izvršenju 
budžeta i finansijskim izvještajima, 
korištenju resursa i upravljanju 
državnom svojinom od Vijeća 
ministara, budžetskih i javnih 
institucija u BiH, čime se doprinosi 
pouzdanom izvještavanju o 
korištenju budžetskih sredstava, 
transparentnom i kvalitetnom 
upravljanju javnim prihodima, 
troškovima i državnom svojinom. 

Ured informira odgovorne 
institucije i javnost o svojim 
nalazima i preporukama 
pravovremenim i javnim 
objavljivanjem izvještaja o reviziji.

Okvir revizije

Nadležnost Ureda obuhvata sve javne institucije BiH, uključujući Parlamentarnu 
skupštinu BiH, Predsjedništvo, Vijeće ministara i budžetske institucije, 
vanbudžetska sredstva koja mogu biti predviđena Zakonom; sredstva koja su kao 
zajam ili grant za BiH međunarodna tijela i organizacije osigurali nekoj instituciji ili 
projektu u BiH, sredstva osigurana iz budžeta bilo kojoj drugoj instituciji, organizaciji 
ili tijelu, kompaniju u kojoj država ima vlasnički udio od 50% plus jednu dionicu ili 
više. Revizija uključuje i sve finansijske, administrativne i druge aktivnosti, programe 
i projekte kojima upravlja jedna ili više institucija i tijela BiH, uključujući 
procesuiranje i prihode od prodaje imovine, privatizacija i koncesija.

Misija Ureda za reviziju utvrđena 
Strateškim planom razvoja 2014-2020

Ured za reviziju institucija BiH je nezavisna, 

profesionalna i nepolitična institucija 

uspostavljena s ciljem promoviranja 

transparentnog i odgovornog upravljanja 

javnim resursima putem obavljanja revizija 

koje su zasnovane na principima 

efikasnosti, efektivnosti, ekonomičnosti i 

vladavini prava.



Nezavisnost

Ured je nepolitičan i ne smije podržavati ili 
biti u vezi s bilo kojom političkom strankom. U 
obavljanju svojih dužnosti i provođenju 
nadležnosti u skladu sa Zakonom o reviziji, 
Ured je nezavisan i ne podliježe upravljanju ili 
kontroli bilo kojeg drugog lica ili institucije. 

Temeljni principi nezavisnosti vrhovnih 
institucija za reviziju definisani su ISSAI 
okvirom i to Limskom deklaracijom (ISSAI 1) 
i Meksičkom deklaracijom (ISSAI 10).

Meksička deklaracija o nezavisnosti vrhovnih 
institucija za reviziju definiše osam principa 
nezavisnosti revizije javnog sektora.

Limska deklaracija – ISSAI 1

Vrhovne institucije za reviziju mogu 

postići svoje ciljeve objektivno i 

efikasno samo ako su nezavisne od 

subjekta revizije i zaštićene od 

vanjskog uticaja.

Postojanje 
odgovarajućeg

i djelujućeg ustavnog
i zakonskog okvira

Nezavisnost rukovodilaca
vrhovne institucije za

reviziju i njenih članova

Neograničen
pristup informacijama

Prava i obaveze
u pogledu izvještavanja

o svom radu

Sloboda
u odlučivanju o 

sadržaju izvještaja i 
vremenu njihovog 

objavljivanja i 
distribuisanja

Postojanje efektivnih 
mehanizama za 

praćenje realizacije 
preporuka

Finansijska i upravljačka 
autonomija i raspoloživost 

odgovarajućih ljudskih, 
materijalnih i finansijskih 

resursa 

Dovoljno širok mandat i 
puna sloboda u vršenju 

funkcije vrhovne 
institucije za reviziju



FINANSIJSKE REVIZIJE ZAJEDNO 
SA REVIZIJOM USKLAĐENOSTI

Ured pregleda finansijske izvještaje i 
pripadajuće račune institucija s ciljem 
procjene da li su finansijski izvještaji 
pouzdani i da li bilansi u potpunosti 
odražavaju rezultate izvršenja budžeta. 

Ured procjenjuje da li rukovodioci 
institucija BiH primjenjuju zakone i 
propise, koriste sredstva za 
odgovarajuće namjene, ocjenjuje 
finansijsko upravljanje, funkcije interne 
revizije i sisteme interne kontrole. 

U izvještajima o finansijskim revizijama 
Ured daje dvije vrste mišljenja:

mišljenje o finansijskim izvještajima, i

mišljenje o usklađenosti aktivnosti, 
finansijskih transakcija i informacija 
sa značajnim zakonima i drugim 
propisima kojima se subjekt revizije 
rukovodi.

Izvještaji finansijske revizije, pored 
mišljenja, sadrže nalaze obavljene 
revizije i preporuke putem kojih Ured 
poziva odgovorne na poduzimanje 
aktivnosti s ciljem eliminisanja 
revizijom uočenih nedostatka. 

Ured trenutno obavlja finansijsku i 
reviziju usklađenosti kod 74 institucije 
BiH.

REVIZIJE UČINKA

Ured ima pravo izvršiti pregled ili 
ispitivanje (reviziju učinka) određenog 
aspekta poslovanja cijele ili dijela 
institucije, programa ili aktivnosti, u 
pogledu ekonomičnosti, efikasnosti i 
efektivnosti s kojim ta institucija koristi 
svoje resurse.

Pored termina 'revizija učinka', u teoriji 
i praksi revizije se pojavljuju i drugi 
nazivi za ovu vrstu revizije: revizija 
uspjeha, revizija 3E (ekonomičnosti, 
efikasnosti i efektivnosti) i revizija 
vrijednosti za novac.

Izvještaji revizije učinka sadrže 
zaključke zasnovane na dokazima 
revizije te preporuke zasnovane na 
analizi revizijskih nalaza.

Postojeći kapaciteti Uredu 
omogućavaju obavljanje pet revizija 
učinka na godišnjem nivou.

Mandat

Ured za reviziju je
prvenstveno nadležan za: 

_

_



Planiranje revizije

Generalni revizor donosi svake godine, nakon konsultacija sa svojim zamjenicima, 
godišnji plan revizije Ureda za narednu godinu, uzimajući u obzir i zahtjeve u skladu 
sa Zakonom o reviziji. Plan revizije dostavlja se parlamentarnoj komisiji, u formi 
informacije, prije početka nove finansijske godine. 

Parlament ili parlamentarna komisija mogu u bilo koje vrijeme zahtijevati da Ured 
obavi specijalnu reviziju, ali Ured odlučuje da li će takvu reviziju obaviti i o tome 
pismeno obavještava podnosioca zahtjeva.

Saradnja sa Parlamentarnom skupštinom Bosne i Hercegovine

Vrhovne institucije za reviziju i parlamenti su dva najvažnija aktera za nadzor 
trošenja javnih sredstava i promoviranje odgovornog i transparentnog korištenja 
javnih sredstava od strane izvršne vlasti. Parlamenti se oslanjaju na objektivne i 
profesionalne informacije koje prikuplja vrhovna institucija za reviziju kako bi se 
uvjerili u pouzdanost finansijskog izvještavanja i upotrebe javnih resursa od strane 
institucija javnog sektora.

Na nadležne parlamentarne komisije se često gleda kao na instrumente putem kojih 
se unaprjeđuje javna odgovornost i jača uloga vrhovnih institucija za reviziju. Glavni 
cilj ovog sistema odgovornosti jeste nastojanje da se javna sredstva troše na 
pravilan i efikasan način, a da se uočeni nedostaci otklanjanju blagovremeno i 
efektivno. Političkom pažnjom koja dolazi iz parlamenata vrši se pritisak na vlasti i 
doprinosi povoljnijem okruženju za realizaciju preporuka revizije.

Ured Parlamentarnoj skupštini Bosne i Hercegovine dostavlja pojedinačne 
izvještaje o finansijskim revizijama (i revizijama usklađenosti), izvještaje o revizijama 
učinka, specijalnim revizijama, godišnji revizorski izvještaj o glavnim nalazima i 
preporukama i godišnji izvještaj o reviziji izvršenja budžeta. Ovi izvještaji se upućuju 
na adrese obaju domova, kao i nadležnim komisijama obaju domova.

Generalni revizor (sa svojim zamjenicima ili zajedno sa ostalim relevantnim 
osobljem Ureda) prisustvuje parlamentarnim sjednicama na kojima se razmatraju 
izvještaji o reviziji i predstavlja glavne karakteristike datog ciklusa revizije.

U skladu sa Zakonom o reviziji i Međunarodnim standardima, Ured je u više navrata 
bio predmetom nezavisne profesionalne ocjene rada (kolegijalni pregled - peer 
review).



Komunikacija i izvještavanje

Ured o svojim aktivnostima izvještava u skladu Zakonom o reviziji pa, u tom smislu, 
Ured izrađuje sljedeće izvještaje:

Godišnji izvještaj o aktivnostima Ureda koji sadrži informacije o radu Ureda za 
prethodnu godinu, zajedno sa finansijskim izvještajima Ureda (član 6. Zakona o 
reviziji institucija BiH);
Izvještaji o godišnjoj finansijskoj reviziji institucija Bosne i Hercegovine (član 
13.Zakona o reviziji institucija BiH)
Izvještaji o reviziji učinka (član 14.Zakona o reviziji institucija BiH)
Izvještaj o reviziji godišnjeg izvještaja o izvršenju budžeta institucija BiH (član 
13.Zakona o reviziji institucija BiH)
Godišnji izvještaj o glavnim nalazima i preporukama iz obavljenih revizija (član 16. 
stav 6.Zakona o reviziji institucija BiH)
Dodatni revizorski izvještaj (član 17.Zakona o reviziji institucija BiH)
Izvještaji o specijalnim revizijama (član 18.Zakona o reviziji institucija BiH)

Svi izvještaji Ureda, osim što se dostavljaju korisnicama u skladu sa Zakon o reviziji, 
javno su, u svom cjelovitom obliku, dostupni i na web stranici Ureda – 
www.revizija.gov.ba.

Organizacija
 
Uredom rukovodi generalni revizor koji ima dva zamjenika. Generalnog revizora i 
zamjenike generalnog revizora imenuje Parlamentarna skupština Bosne i 
Hercegovine na mandat od sedam godina, bez mogućnosti ponovnog imenovanja. 
Dužnost generalnog revizora obnaša Dragan Vrankić (od novembra 2015. godine), 
a njegovi zamjenici su Ranko Krsman (od novembra 2015. godine) i Jasmin Pilica 
(od marta 2016. godine). Ured trenutno čine 63 uposlenika organizacijski 
raspoređena kako slijedi:

Međunarodni standardi vrhovnih institucija za reviziju - ISSAI

Ured, u skladu sa Zakonom o reviziji, dužan je u svom radu primjenjivati Okvir 
međunarodnih standarda vrhovnih institucija za reviziju (ISSAI okvir). ISSAI okvir je 
skup profesionalnih standarda i smjernica za revizore javnog sektora koje zvanično 
usvaja i objavljuje Međunarodna organizacija vrhovnih institucija za reviziju – 
INTOSAI.

KONTAKT

Ured za reviziju institucija Bosne i Hercegovine
Hamdije Ćemerlića 2/XIII
71000 Sarajevo, Bosna i Hercegovina

T:
F:
E:
W:

+ 387 33 703 573
+ 387 33 703 565
saibih@revizija.gov.ba
www.revizija.gov.ba
@UredzaReviziju 


